
Die Biirger in Esslingen vergleichen sich mit dem Konvent in Blaubeuren
tiber eine bestimmdte, alljihrlich von diesem zu entrichtende Bede aus dessen
Weinbergen und Gitern in Esslinger Markung.

Esslingen, 1238. April 7.

In nomine domini. Amen. Ne labantur cum tempore que geruntur in tempore,
oportunum est gesta scriptis memorie commendari. Noverint igitur singuli,
noverint omnes hanc paginam inspecturi vel inspicientes, quod, de communi
consensu ac deliberatione unanimi civium in Ezzelingen, super vinetis con-
ventus de Blauburren ac aliis bonis in ipsorum terminis constitutis tractan-
tibus?, talis eidem conventui condicio est concessa: scilicet quod iam dictus
conventus ad obtinendam communem libertatem de memoratis bonis suis
anuuatim de festo sancti Martini duas libras Hallentium® prefatis civibus no-
mine precarie perpetuo presentabit. Hoc videlicet pacto interposito, si prefate
congregacioni accreverit possessio prediorum, summa precarie ipsorum reci-
piet incrementum iuxta predictorum civium ydoneam estimacionem.

Acta sunt hec anno dominice incarnacionis M. CC. XXXVIII., indictione
XI2., septimo ydus Apprilis®, in cymiterio Ezzelingen, presentibus hiis sub-
scriptis viris: videlicet Schellocopho sculteto, Repphone, Truheliebo fratre
eorundem, Hugone de Vlma, Cunrado in Cymiterio, Hugone filio advocati,
Bertoldo Schihelino, Vlrico fratre eiusdem, Burquardo Achspergario?, Lutt-
frydo divite, Wiicmanno, Marquardo de Cymiterio, Loselino, Burquardo, Bii-
gelino et aliis quam pluribus viris fidedignis et honestis, quorum nomina non
sunt scriptis in presentibus annotata. Hec autem ut rata et inconcussa per-
maneant, utriusque partis sigilli testimonio duximus roborare.

Insuper predicti cives ad subveniendum memorati conventus egestati XL li-
bras Hallensium pro predio comparando communiter admiserunt, ut supra-
dictam summam sue precarie commodius possint persolvere annuatim. Testes
supradicti cives.!

2Es wird jedenfalls tractantium zu lesen sein.
PSo die Urkunde.

“So die Urkunde.

dDas ist wohl: Aschpergario.

IDiesem Schlusssatz ist in dem Vidimus folgende Bemerkung vorangestellt: ,, Unnd stat
unden am spacium desselben Brieffs geschrieben.

Nach einem von dem Kloster Wiblingen am ,, Afftermontag nach U. 1. Frauen An-
nunciatio 1503 ausgestellten Vidimus.

